
QORTI CIVILI - PRIM'AWLA
Onor. Imhallef Dr. Neville Camilleri
B.A., M.A. (Fin. Serv.), LL.D., Dip. Trib. Eccles. Melit.

Mandat ta’ Inibizzjoni
Numru 187/2022/1 NC
L-Avukat William Cuschieri
VS.

Alessandra sive Sandra Radmilli

Digriet kamerali moghti llum, il-Hamis 24 ta” Frar 2022
I1-Qorti,

Regghet rat ir-Rikors tar-rikorrent 1-Avukat William Cuschieri (a
fol. 1 et seq.) ipprezentat fit-8 ta” Frar 2022 fejn ir-rikorrent talab li
din il-Qorti zzomm lill-intimata milli:

“taghmel jew tkompli taghmel, kemm personalment kif ukoll b’terzi,
kwalsijasi xogholijiet ikunu ta’ liema natura jkunu fuq il-parti imsaqqfa
tal-bitha tal-fond 61, Trig I-Arcisqof, il-Belt, Valletta, proprjeta’ ta’ I-
esponenti”.

Rat id-Digriet taghha tat-8 ta” Frar 2022 fejn il-Qorti lagghet it-talba
provizorjament, ordnat notifika tar-Rikors bi zmien ghar-Risposta u
appuntat ir-Rikors ghas-smigh ghas-seduta tat-22 ta” Frar 2022.

Rat ir-Risposta tal-intimata Alessandra sive Sandra Radmilli (a fol.
25 et seq.), liema Risposta giet ipprezentata fit-18 ta” Frar 2022 fejn 1-
intimata opponiet ghall-hrug tal-Mandat ta’ Inibizzjoni u dan ghal
diversi ragunijiet hemm elenkati.

Semghet, fis-seduta tat-22 ta” Frar 2022, is-sottomissjonijiet finali
tad-difensuri tal-partijiet.

Rat id-dokumenti ezebiti u l-atti processwali kollha ta’ dan ir-
Rikors.

Ikkunsidrat

Illi 1-ghan ta” talba ghal hrug ta” Mandat ta’ Inibizzjoni huwa dak li
jzomm persuna milli taghmel xi haga li tista’ tkun ta’ hsara jew
pregudizzju lil parti li titlob il-hrug tal-mandat. Bil-ligi jehtieg li
biex ir-rikorrent ikun jisthoqqlu jikseb il-hrug ta” mandat bhal dak,
huwa ghandu juri s-segwenti:

e li l-mandat huwa mehtieg biex jitharsu l-jeddijiet pretizi minnu
tant li bin-nuqqas ta’ hrug tieghu r-rikorrent ser isofri
pregudizzju;

e lir-rikorrent ikun jidher li ghandu prima facie dawk il-jeddijiet.

Dawn l-elementi huma kumulativi u mhux alternattivi u jekk xi
wiehed minnhom ma jirrizultax, il-Qorti ghandha tichad it-talba
ghal hrug ta’ mandat bhal dak. In oltre huma kriterji oggettivi u fl-
applikazzjoni tal-ligi dwar kif u meta ghandu jinhareg mandat, il-
Qorti ghandha tuza interpretazzjoni restrittiva. Dan ghaliex il-hrug
ta” Mandat ta” Inibizzjoni bhal kull mandat kawtelatorju jsir fi
zmien meta l-pretensjoni ma tkunx ghadha giet guridikament
accertata u stabbilita.

L-insenjament ta” dawn il-Qrati fil-kuntest ta’ dak li nghad hawn
fuq huwa c¢ar u ben stabbilit. I1-Qorti tenfasizza illi kull ezami li
taghmel hi f'dan l-istadju jibga" limitat ghal dak li jidher mad-
dagga t'ghajn, b’dana illi I-vertenza fil-mertu tibqa’ rizervata ghal
dik il-Qorti li eventwalment tigi adita bil-kawza.

Ikkunsidrat
Illi mill-atti processwali jirrizulta s-segwenti:

e ir-rikorrent Cuschieri huwa sid il-fond li jinsab fil-pjan terran
bin-numru 61, Triq I-Arc¢isqof, il-Belt Valletta;

e l-intimata Radmilli hija sid tal-mezzanin li jinsab bin-numru 60,
Triq 1-Ar¢isqof, il-Belt Valletta;

e il-fond tal-intimata huwa sovrappost ghall-fond tar-rikorrent;
e il-fond tar-rikorrent ghandu bitha retroposta.

Illi bejn ir-rikorrent u l-intimata jirrizulta li nqala” dizwig dwar il-
proprjeta’ tal-parti mill-arja tal-bitha tar-rikorrent li hija msaqqfa.

Illi, da parte tieghu, ir-rikorrent isostni li l-pozizzjoni tal-intimata
mhijiex konsistenti u jghid hekk: “fl-4 ta” Settembru 2020 il-
kontendenti ltagghu fuq il-post u l-intimata irrikonoxxiet mill-ewwel illi I-
parti in kwistjoni mhijiex proprjeta’ taghha izda hija proprjeta’ ta’ I-
esponent u sahansitra talbitu jghidilha prezz biex ibeghhielha. [...] Minn
dagqiet ohra u minkejja r-rikonoxximenti espressi maghmula minnha, I-
intimata sostniet illi I-parti imsaqqfa ta’ l-arja in kwistjoni giet akkwistata
minnha bi preskrizzjoni akkwizittiva” (a fol. 1 tergo). Ir-rikorrent jishaq
li x-xoghlijiet fil-proprjeta” ta” l-intimata mexjin b’'mod mghaggel u
li, skont hu, huwa evidenti li l-intimata ghandha I-hsieb li taghmel
xoghlijiet anke fil-parti in kwistjoni b’'mod illi tghagqadha mal-
proprjeta’” taghha.

Illi, minn naha I-ohra, l-intimata ssostni li gewwa l-parti tal-roprjeta’
fejn hemm it-terrazzin ta’” hames metri kwadri ma hu qged isir ebda
xoghol hlief li ged jinghaddu katusi minn go l-art sabiex jingabdu

mad-drains li kienu prezenti fil-bitha u ssostni wkoll li ma hemm 1-
ebda intenzjoni li jsiru xoghlijiet ulterjuri. L-intimata tishaq hekk:
“Minn dawn il-fatti huwa car li r-rikorrenti bl-azzjonijiet tieghu stess gab
ruhu b’tali mod illi I-proprjeta’ hija ta’ l-intimata u ma jistax filli jitlob
lill-intimata sabiex l-ewwel tnehhi l-periklu ezistenti fil-proprjeta’ taghha
mbaghad wara li tlestew ix-xoghlijiet u thallsu ix-xoghlijiet mill-intimata
ibiddel verzjoni u jghid li dik il-proprjeta’ hija tieghu” (a fol. 26). Ghal
kull buon fini, il-Qorti tinnota li fir-Risposta taghha l-intimata
tikkonferma li rrikonoxxiet illi l-arja tal-bitha lil hinn mill-proprjeta’
taghha hija tar-rikorrent (jigifieri l-parti mhux imsaqqfa) izda
skontha r-rikorrent ged jizvija 1-Qorti meta jaghti l-impressjoni li
kien hemm rikonoxximent illi dik il-parti tal-proprjeta” mertu tar-
Rikors odjern hija parti mill-arja tieghu.

Ili 1-Qorti mhijiex ser taghmel l-ebda konsiderazzjonijiet fir-rigward
ta” dak li tishaq l-intimata fir-Risposta taghha meta tghid li r-
rikorrent talabha b’'mod persistenti u ossessiv ghal kumpens
finanzjarju u dana peress li mhux necessarju li 1-Qorti taghmel
konsiderazzjonijiet fuq hekk fir-rigward tal-proceduri odjerni.

Ikkunsidrat

[lli minkejja li I-Qorti hi prekluza milli tidhol fil-mertu, il-Qorti trid
tara, kif diga nghad aktar il-fug, jekk mad-daqgqa ta’ ghajn ir-
rikorrent gabx prova ta’ dritt fuq il-parti li fugha hemm dizgwid
irrispettivament mill-inibizzjoni. = II-Qorti tinnota 1i, mill-atti
processwali, mid-dokumenti ezebiti mir-rikorrent u minn dak
mismugh waqt is-sottomissjonijiet finali, ir-rikorrent pprova jedd
mad-daqqga ta’ ghajn ta” titolu li ged jigi mittiefes. Mehud in
konsiderazzjoni dan u ta” dak li ssostni l-intimata, il-Qorti hija tal-
fehma li jkun opportun illi jinzamm l-istatus quo sakemm jigi deciz
min ghandu ragun fir-rigward ta’” dak sostnut minnhom.

Illi, mehud in konsiderazzjoni dak li nghad hawn fuq, il-Qorti
tinnota li mid-dokumenti ezebiti mal-mandat u mid-dokumenti
ezebiti man-Nota pprezentata fit-22 ta’ Frar 2022, jirrizulta li 1-
mandat odjern huwa mehtieg sabiex tabilhaqq jitharsu l-jeddijiet
pretizi mir-rikorrent u dana ghar-raguni li altrimenti r-rikorrent ser

isofri pregudizzju. Jirrizulta tabilhaqq li r-rikorrent ghandu prima
facie dawk il-jeddijiet.

Ikkunsidrat

Ml 1-Qorti tqis li jkun ghaqli li l-vertenza bejn il-partijiet tigi rizolta
definittivament mill-Qorti f'’kawza appozita u dana sabiex jigi evitat
pregudizzju.

Decide

Ghal dawn il-motivi, il-Qorti taqta’ u tiddeciedi billi:

e filwaqt li tichad l-eccezzjonijiet u/jew talbiet kontenuti fir-
Risposta tal-intimata Alessandra sive Sandra Radmilli,

e tilga’ definittivament it-talba ghall-hrug tal-Mandat ta’
Inibizzjoni bin-Numru 187/2022/1 fil-konfront tal-intimata
Alessandra sive Sandra Radmilli fit-termini prec¢izi maghmula.

Bl-ispejjez ta” dawn il-proc¢eduri kontra l-intimata Alessandra sive
Sandra Radmilli.

Onor. Dr. Neville Camilleri
Imhallef

Alexia Attard
Deputat Registratur



